
Mahabuddhidevi Ashtottarashata Nama Stotram

મહાબુદ્ધિદેવ્યષ્ટોત્તરશતનામસ્તોત્રમ્

સૂર્ય ઉવાચ-
મૂલવહ્નિસમુદ્ભૂતા મૂલાજ્ઞાનવિનાશિની ।
નિરુપાધિમહામાયા શારદા પ્રણવાત્મિકા॥ ૧॥
સુષુમ્નામુખમધ્યસ્થા ચિન્મયી નાદરૂપિણી ।
નાદાતીતા બ્રહ્મવિદ્યા મૂલવિદ્યા પરાત્પરા॥ ૨॥
સકામદાયિનીપીઠમધ્યસ્થા બોધરૂપિણી ।
મૂલાધારસ્થગણપદક્ષિણાઙ્કનિવાસિની॥ ૩॥
વિશ્વાધારા બ્રહ્મરૂપા નિરાધારા નિરામયા ।
સર્વાધારા સાક્ષિભૂતા બ્રહ્મમૂલા સદાશ્રયા॥ ૪॥
વિવેકલભ્યવેદાન્તગોચરા મનનાતિગા ।
સ્વાનન્દયોગસંલભ્યા નિદિધ્યાસસ્વરૂપિણી॥ ૫॥
વિવેકાદિભૃત્યયુતા શમાદિકિઙ્કરાન્વિતા ।
ભક્ત્યાદિકિઙ્કરીજુષ્ટા  સ્વાનન્દેશસમન્વિતા॥ ૬॥
મહાવાક્યાર્થસંલભ્યા ગણેશપ્રાણવલ્લભા ।
તમસ્તિરોધાનકરી સ્વાનન્દેશપ્રદર્શિની  ॥ ૭॥
સ્વાધિષ્ઠાનગતા વાણી રજોગુણવિનાશિની ।
રાગાદિદોષશમની કર્મજ્ઞાનપ્રદાયિની॥ ૮॥
મણિપૂરાજ્ઞનિલયા તમોગુણવિનાશિની ।
અનાહતૈકનિલયા ગુણસત્વપ્રકાશિની॥ ૯॥
અષ્ટાઙ્ગયોગફલદા  તપોમાર્ગપ્રકાશિની ।
વિશુદ્ધિસ્થાનનિલયા હૃદયગ્રન્થિભેદિની॥ ૧૦॥
વિવેકજનની પ્રજ્ઞા ધ્યાનયોગપ્રબોધિની ।

આજ્ઞાચક્રસમાસીના નિર્ગુણબ્રહ્મસંયુતા॥ ૧૧॥
બ્રહ્મરન્ધ્રપદ્મગતા જગદ્ભાવપ્રણાશિની ।
દ્વાદશાન્તૈકનિલયા સ્વસ્વાનન્દપ્રદાયિની॥ ૧૨॥
પીયૂષવર્ષિણી   બુદ્ધિસ્સ્વાનન્દેશપ્રકાશિની ।
ઇક્ષુસાગરમધ્યસ્થા નિજલોકનિવાસિની॥ ૧૩॥
વૈનાયકી વિઘ્નહન્ત્રી સ્વાનન્દબ્રહ્મરૂપિણી ।
સુધામૂર્તિસ્સુધાર્ણવા   કેવલા હૃદ્ગુહામયી॥ ૧૪॥
શુભ્રવસ્ત્રા પીનકુચા કલ્યાણી હેમકઞ્ચુકા ।
વિકચામ્ભોરુહદલલોચના જ્ઞાનરૂપિણી॥ ૧૫॥
રત્નતાટઙ્કયુગલા ભદ્રા ચમ્પકનાસિકા ।
રત્નદર્પણસઙ્કાશકપોલા નિર્ગુણાત્મિકા॥ ૧૬॥
તામ્બૂલપૂરિતસ્મેરવદના સત્યરૂપિણી ।
કમ્બુકણ્ઠી સુબિમ્બોષ્ઠી વીણાપુસ્તકધારિણી॥ ૧૭॥
ગણેશજ્ઞાતસૌભાગ્યમાર્દવોરુદ્વયાન્વિતા ।
કૈવલ્યજ્ઞાનસુખદપદાબ્જા ભારતી મતિઃ॥ ૧૮॥
વજ્રમાણિક્યકટકકિરીટા મઞ્જુભાષિણી ।
વિઘ્નેશબદ્ધમાઙ્ગલ્યસૂત્રશોભિતકન્ધરા ॥ ૧૯॥
અનેકકોટિકેશાર્કયુગ્મસેવિતપાદુકા ।
વાગીશ્વરી લોકમાતા મહાબુદ્ધિસ્સરસ્વતી॥ ૨૦॥
ચતુષ્પષ્ટિકોટિવિદ્યાકલાલક્ષ્મીનિષેવિતા ।
કટાક્ષકિઙ્કરીભૂતકેશવૃન્દસમન્વિતા॥ ૨૧॥
બ્રહાવિષ્ણ્વીશશક્તીનાં દૃશા શાસનકારિણી ।
પઞ્ચચિત્તવૃત્તિમયી તારમન્ત્રસ્વરૂપિણી॥ ૨૨॥
વરદા ભક્તિવશગા ભક્તાભીષ્ટપ્રદાયિની ।
બ્રહ્મશક્તિર્મહામાયા જગદ્બ્રહ્મસ્વરૂપિણી॥ ૨૩॥
અષ્ટોત્તરશતનામ્નાં મહાબુદ્ધેર્વરાન્તગમ્ ।
યઃ પઠેદ્ભક્તિભાવેન વિદ્યાં બુદ્ધિં  શ્રિયં બલમ્ ।
સમ્પ્રાપ્ય જ્ઞાનમતુલં બ્રહ્મભૂયમવાપ્નુયાત્॥ ૨૪॥

ઇતિ મહાબુદ્ધ્યષ્ટોત્તરશતનામસ્તોત્રં સમ્પૂર્ણા ।

